
དབྱར་ཁ་ཆར་ཆུ་འབེལ་བའི་སྐབས། །
གནམ་ལྕགས་ངར་མ་ལྷུང་ནས་ནི། །
སྐྱེས་བུའི་ཚེ་སྲོག་འཇོམས་སྲིད་པས། །
ཐོག་སྲུང་མདོར་བསྡུས་བཤད་པར་བྱ། །

ཐོག་སྲུང་ཤེས་བྱ་མ་ཤེས་ན། །
མཐོན་པོའི་རི་བོའི་རྩེ་མོ་དང་། །
གྲོང་ཁྱིམ་ཁང་གོག་ཡན་ཆད་དུ། །
དོན་མེད་འཆི་རྐྱེན་སྣ་ཚོགས་འབྱུང་། །

དེ་ཕྱིར་དབྱར་ཁ་ཕྱིར་དོན་དང་། །
ཕྱུགས་འཚོ་འབུ་རྐོ་བྱ་བའི་སྐབས། །
ཐོག་རྒོད་འགོག་པའི་ཤེས་བྱ་དང་། །
གློག་དམར་གཡོལ་ཐབས་ཤེས་པ་གལ། །

ཐོག་གི་ངོ་བོ་གློག་ཡིན་པས། །
ཆར་སྤྲིན་གསེབ་ཀྱི་གློག་རྒྱུན་རྣམས། །
དྲག་ཏུ་འཐབ་པས་འབྲུག་སྐད་བྱུང་། །
ས་རུ་ལྷུང་ན་ཐོག་ཅེས་གྲགས། །

ཕྱི་རུ་དྲག་ཆར་འབབ་དུས་སུ། །
ལུས་པོ་ཁྲུས་སུ་མི་ཞུགས་ལ། །
ཁ་པར་རྒྱག་དང་ལྕགས་རིགས་ལ། །
ལག་པ་འཆང་སོགས་མི་བྱའོ། །

ཁང་པ་ཆེན་པོའི་ཉེ་འགྲམ་དང་། །
ཤིང་སྡོང་སོགས་ཀྱི་འོག་ཏུ་དང་། །
གློག་ཤིང་བཙུགས་པའི་གནས་སུ་ནི། །
ཉེན་ཁ་ཆེ་བས་གཡོལ་བར་བྱ། །

རྩེ་མོ་རྣོ་བའི་ཆར་གདུགས་དང་། །
འཇོར་སོགས་ཕྲག་པར་མི་བཀལ་ཞིང་། །
རྐང་འཁོར་བཞོན་ནས་འགྲོ་བ་དང་། །
ཆུ་རུ་ཞུགས་པ་ངེས་པར་སྤོངས། །

ཁང་པའི་སྟེང་དུ་མི་ལངས་ཤིང་། །
རི་བོའི་རྩེ་མོར་མི་འཛེགས་ལ། །

སྦུ་གུའི་གཟུགས་ཀྱི་ལྕགས་རིགས་ལ། །
ལག་པ་དེ་བས་མི་འཆང་ངོ་། །

མཚོ་དང་མཚེའུ་ཡི་ཉེ་འགྲམ་དང་། །
ཆུ་འཁྱིལ་ཞིང་ཐང་ལ་སོགས་པའི། །
བཞའ་བརླན་ཅན་གྱི་ཁུལ་དུ་ནི། །
མི་སྡོད་དེ་ལས་བྲལ་བར་བྱ། །

བདེ་མོའི་ཐང་དུ་བགྲོད་དུས་སུ། །
འབྲུག་སྐད་ལྡིར་ལྡིར་གྲགས་པ་དང་། །
གློག་དམར་རབ་ཏུ་འཁྱུག་པ་ན། །
ཙོག་པུར་པུས་མོར་འཐམས་ནས་སྡོད། །

ཕྱི་རུ་གློག་དམར་འཁྱུག་དང་ལྷན། །
འབྲུག་སྐད་ཆེན་པོ་གྲགས་པ་ན། །
ཁང་པའི་ནང་ནས་མི་དོན་པར། །
སྒོ་དང་སྒེའུ་ཁུང་བརྒྱབ་ནས་སྡོད། །

རླངས་འཁོར་བཏང་ནས་འགྲོ་དུས་སུ། །
གློག་དམར་འཁྱུག་དང་འབྲུག་གྲགས་ན། །
ཕྱི་རུ་མི་འབབ་ནང་དུ་སྡོད། །
འདི་ལ་ཐོག་སྲུང་ནུས་པ་ཡོད། །

གྲོང་པ་རྒན་པོ་རྣམས་ཀྱི་ནི། །
གློག་དམར་འདི་ལ་འཁྱུག་ཅེས་བརྗོད། །
འགའ་ཤས་དཀྱུག་ཅེས་ཟེར་ན་ཡང་། །
དོན་དུ་གློག་དམར་འདི་ཉིད་ཡིན། །

འཁྱུག་གི་གཟུགས་ལ་སྣ་ཚོགས་ཡོད། །
ཐག་གུའི་གཟུགས་ལྟར་ཕྲ་བ་དང་། །

དྲུ་གུའི་གཟུགས་ལྟར་ཟླུམ་པ་ཡོད། །
ཡོད་པས་དེ་ལ་ཡིད་གཟབ་མཛོད། །

འབྲུག་གྲགས་དྲག་ཆར་འབབ་པའི་སྐབས། །
ཟླུམ་གཟུགས་ཅན་གྱི་གློག་དམར་དེ། །
སྒོ་དང་སྒེའུ་ཁུང་དུ་བའི་ལམ། །
བརྒྱུད་ནས་འོང་བས་སྒོ་སོགས་བརྒྱབ། །

ཐག་གུའི་གཟུགས་ཀྱི་གློག་དམར་དེ། །
རྒྱུན་པར་མཐོང་བའི་གློག་དམར་ཡིན། །
དེ་ལ་གློག་རྒྱུན་ཤུགས་ཆེ་བས། །
ངེས་པར་ཡིད་གཟབ་གནང་དགོས་སོ། །

གློག་རྒྱུན་འཁྱུད་པའི་ཚོར་སྣང་ཡིས། །
མགོ་སྐྱེས་སྐྲ་རྣམས་གཟེངས་པ་དང་། །
ལུས་སུ་ཚ་སྣང་བྱུང་བ་ན། །
ཐོག་སྐྱོན་ཡིན་པས་འགྱེལ་ནས་སྡོད། །

དེ་ནས་འབྲུག་སྐད་འཇགས་པའི་རྗེས། །
ལུས་པོ་འགུལ་བ་མི་ནུས་ན། །
ཁ་པར་སོགས་ལས་བརྡ་བཏང་སྟེ། །
མྱུར་སྐྱོབ་ཡོང་ཐབས་ཤིན་ཏུ་གལ། །

མི་མང་ཚོགས་སུ་ཐོག་ལྷུང་ནས། །
རྨས་སྐྱོན་ཕོག་པའི་དོན་བྱུང་ན། །
འཁུན་སྒྲ་འབྱིན་པའི་མི་རྣམས་ལས། །
ཐོག་མར་འགུལ་མེད་མི་རྣམས་སྐྱོབ། །

དུས་ཚོད་སྐར་མ་བཞི་ཡི་ནང་། །
གློ་སྙིང་གསོ་བའི་བྱ་ཐབས་ཀྱིས། །

སྙིང་ཁར་འཕུར་སྣོན་བྱེད་ནུས་ན། །
ཕལ་ཆེར་སོས་པའི་རེ་བ་ཆེ། །

སྐབས་རེ་ཐོག་སྐྱོན་ཕོག་ནས་ནི། །
དྲན་མེད་བརྒྱལ་ཏེ་དབུགས་མི་འབྱུང་། །
འཆི་ལྟར་འགུལ་མེད་སྡོད་སྲིད་ཀྱང་། །
འཆི་བར་མ་ཡིན་ངེས་པར་སྐྱོབས། །

དྲན་མེད་བརྒྱལ་ཏེ་འགུལ་མེད་དུ། །
བསྡད་ཀྱང་ནང་དབུགས་འབྱིན་ནུས་ན། །
མཁའ་རླུང་གཙང་མའི་སར་ཁྲིད་ནས། །
གཟུགས་པོ་ཨ་ཅོར་རློན་པས་ཕྱིས། །

དབུགས་འབྱིན་ངལ་བ་ཆེ་བ་དང་། །
གཟུགས་པོ་འདར་བསིག་བྱེད་པ་ན། །
མིས་ཐབས་ཁ་སྦྱར་དབུགས་གསོ་བའི། །
བྱ་ཐབས་སྤེལ་བ་ཤིན་ཏུ་གལ། །

དེ་ལྟར་ཐོག་སྐྱོན་སྣང་ཚུལ་རྣམས། །
ལུ་གུ་བརྒྱུད་དུ་རིམ་བསྟར་ནས། །
དམངས་ཁྲོད་ལུས་པའི་ཐོག་སྲུང་ཡང་། །
མ་གསང་འདི་རུ་བཤད་པར་བྱ། །

འབྲུག་གྲགས་གློག་དམར་འཁྱུག་པའི་སྐབས། །
ཐོག་སྐྱོན་གཡོལ་བའི་གནས་མེད་ན། །
ཁབ་རྩེ་སྐྲ་ལ་ལན་གསུམ་དུ། །
ཤུད་ནས་ཐག་རིང་གཡུགས་པར་བྱ། །

རྩེ་མོ་རྣོ་བའི་ལྕགས་རིགས་ལ། །
གློན་རྒྱུན་ལེན་པའི་ནུས་པ་ཡོད། །

སྐྲ་ལ་ཤུད་ན་ཞི་གློག་འབྱུང་། །
དེ་ཡི་ཐོག་སྐྱོན་གཞན་དུ་ཁྲིད། །

རྩིད་པ་དཀར་པོ་མ་འདྲེས་པའི། །
གཡག་རོག་ཁམ་པ་ནག་པོ་ཡི། །
བསླས་པའི་སྦྲ་ནག་དེ་ཡིས་ཀྱང་། །
ཐོག་སྐྱོན་སྲུང་ཞེས་ཀུན་ལ་གྲགས། །

འབྲོག་པའི་མཚེར་མལ་ཉེ་འགྲམ་དུ། །
ཐོན་སྐྱོན་འབྱུང་བའི་གནས་ཡིན་ན། །
སྦྲ་གུར་ཕྱོགས་ལས་མི་རིང་བར། །
ལྕགས་ཕུར་བཙུགས་ན་ཐོག་ཉེན་སྲུང་། །

གཞན་ཡང་གཟི་མིག་དགུ་པ་ནི། །
མགུལ་དུ་བཏགས་ན་ཐོག་སྲུང་ཞེས། །
རབ་ཏུ་གྲགས་ཀྱང་བདེན་རྫུན་གྱི། །
དབྱེ་བ་ཁྱེད་རྣམས་འབྱེད་འཚལ་ལོ། །

དགོན་པའི་གྱང་གི་བར་རྣམས་སུ། །
པན་བརྩེགས་ཞེས་པའི་ལྕུག་ཕྲན་གྱིས། །
བརྩིགས་པའི་གྱང་གི་དོད་པོ་འདིས། །
གློག་དམར་འགོག་ཅེས་མི་རྣམས་བཤད། །

དེ་བཞིན་གདུགས་དང་རྒྱལ་མཚན་དང་། །
བ་དན་རྣམས་ཀྱི་རྩེ་མོ་ཡི། །
ཟུར་གསུམ་ཅན་གྱི་ལྕགས་གཟེར་དེས། །
གནམ་ལྕགས་ལེན་པ་མྱོང་བས་གྲུབ། །

འོན་ཀྱང་ལག་པ་འཆང་བ་དང་། །
འཁྲིས་སུ་བསྡད་དང་ལུས་སུ་ནི། །
འདོགས་པ་ནམ་ཡང་མི་རིགས་པས། །
དེ་ཕྱིར་འདི་ཡང་ཡིད་ལ་ཟུངས། །

དེ་ལྟར་ཐོག་སྐྱོན་འགོག་པའི་ཚུལ། །
ཅུང་ཟད་འདི་རུ་བཤད་པའི་དགེས། །
མི་རྣམས་ཐོག་སྐྱོན་མི་འབྱུང་ཞིང་། །
བདེ་བར་འཚོ་བའི་རྒྱུར་གྱུར་ཅིག །

༄༅།།༄༅།། ཐོཐོགོཐོཐོགོ་་སྲུངསྲུང་་མནམན་་ངགོངགོ་་གོཐོགོཐོ་་བདེདེབདེདེ་་མམ་།་།
བསམབསམ་་གཏནགཏན།།

ངག་རྒྱུན་དུ“ཚེ་སྲོག་ནི་གསར་བརྗེའི་མ་རྩ་ཡིན”ཞེས་ཟེར་་་་་་
སྲོལ་ཡོད། གལ་ཏེ་མི་ཞིག་ལ་དང་ཐོག་བདེ་ཐང་གི་ལུས་ཁམས་་་་་་་་
ཤིག་དང་བདེ་ཐང་གི་སེམས་ཁམས་ཤིག་མེད་ན། བྱ་གཞག་ཐད་་་་་
གྲུབ་འབྲས་ག་ཚོད་ཐོབ་ཀྱང་ཡུན་རིང་རྒྱུན་འཁྱོངས་བྱེད་དཀའ།
དེའི་ཕྱིར་ཚང་མས་བདེ་ཐང་གི་གོམས་གཤིས་བཟང་པོ་འཇགས་་་་་་
པར་བྱེད་དགོས།

ད་ལྟའི་དུས་ཀྱི་གྲོང་ཁྱེར་གྱི་འཚོ་བ་དངོས་ཀྱི་ནང་། མི་རྣམས་
ཀྱིས་རྒྱུན་པར་སྣང་ཚུལ་འདི་འདྲ་ཞིག་མཐོང་ཐུབ་སྟེ། ཞོགས་པ་་་་་
སྔ་པོ་ནས་སྤྱི་གླིང་ཆེ་ཆུང་སྣ་ཚོགས་ནང་མི་རྣམས་ཀྱིས་ལུས་པོར་་་་་་་
སྦྱོང་བརྡར་བྱེད་རྒྱུ་གོམས་ལོབས་སུ་སོང་ཡོད་པས། ལ་ལས་ཐའི་་་་་
ཅི་ཆོན་དང་། ལ་ལས་ཞབས་བྲོ་རྒྱག་པ། ལ་ལས་གྲི་རྩེད་རྩེ་བ་་་་་་་་་
སོགས་རྣམ་པ་འདྲ་མིན་སྣ་ཚོགས་ཀྱི་ལུས་སྦྱོང་བྱེད་བཞིན་ཡོད།
དེའི་ཐོག་ནས་མི་རྣམས་ཀྱི་བདེ་ཐང་གི་འདུ་ཤེས་ལ་འགྱུར་ལྡོག་་་་་་་་
ཕྱིན་ཡོད་པ་གསལ་བཤད་བྱས་ཡོད་ལ། ཚང་མས་ལུས་རྩལ་གྱིས་་་་་
བདེ་ཐང་ལ་ཐོན་པའི་ནུས་པ་གལ་ཆེན་རྟོགས་ཤིང་། ཉིན་ལྟར་་་་་་་་
ལུས་སྦྱོང་བྱེད་རྒྱུ་དེ་རིམ་བཞིན་འཚོ་བའི་གོམས་སྲོལ་ལམ་གྲུབ་ཆ་་་་
གལ་ཆེན་ཞིག་ཏུ་འགྱུར་བཞིན་ཡོད།

གལ་ཏེ་མི་ཞིག་ལ་བདེ་ཐང་གི་གཟུགས་གཞི་མེད་ན། ལས་ཀ་་
བྱེད་པའི་སེམས་ཤུགས་འདང་ངེས་ཤིག་མེད་ལ། བདེ་སྐྱིད་ཀྱི་འཚོ་
བ་ལོངས་སྤྱོད་བྱེད་ཐབས་དེ་བས་མེད། སྤྱིར་ན་ཚེ་སྲོག་ནི་འགུལ་་་་
སྐྱོད་ལ་རག་ལས་པས། མིས་ཉིན་ལྟར་འོས་འཚམ་གྱི་འགུལ་སྐྱོད་་་་་
མ་བྱས་ན་ལུས་པོར་ན་ཚ་མང་པོ་ཐོན་སྲིད་ལ། དེ་བས་རང་བྱུང་་་་་་

ཁམས་ཀྱི་ནད་རིགས་སྣ་ཚོགས་གྱི་འཇབ་རྒོལ་ལ་སྔོན་འགོག་དང་་་་་
ཁ་གཏད་གཅོག་ག་ལ་ཐུབ།

འོན་ཀྱང་ལུས་སྦྱོང་ནི་ངེས་པར་དུ་ཚན་རིག་དང་མཐུན་་་་་་་་་་་
དགོས་ལ། རང་ཉིད་གྱི་གཟུགས་གཞིའི་གནས་བབ་ལ་གཞིགས་ཏེ་་
སྦྱོང་བརྡར་ཚད་རན་པོ་བྱུང་ན། ད་གཟོད་གཞི་ནས་ལུས་སྦྱོང་གི་་་་
དམིགས་ཡུལ་འགྲུབ་ཐུབ།

ལུས་སྦྱོང་བྱེད་པ་ནི་གཟུགས་གཞིའི་བདེ་ཐང་རྒྱུན་སྲིང་དང་་་་
མིའི་ཚེ་རིང་པོ་ཡོང་བའི་ཐབས་ཤེས་ལེགས་ཤོས་ཤིག་ཡིན། གལ་་་་་
ཏེ་ཉིན་རེར་དུས་ཚོད་སྐར་མ་30ནས་60བར་སྤྱད་ནས་རྐང་ཐང་་་་
དུ་འགྲོ་རྒྱུ་རྒྱུན་འཁྱོངས་དང་གོམས་གཤིས་སུ་འགྱུར་ཐུབ་ཚེ་རང་་་་་
གི་མི་ཚེ་གང་པོར་ཁེ་ཕན་མི་དམན་པ་ཐོབ་ཐུབ། དེས་ན་ལུས་རྩལ་་
ནི་ལུས་སྦྱོང་གི་མཆོག་ནོར་ཞིག་རེད་ཅེས་བརྗོད་ཆོག

ལུས་རྩལ་གྱི་གོམས་གཤིས་འཇགས་པའི་མིའི་ཚེ་ཚད་ནི་ལུས་་་་
རྩལ་མི་རྩེ་བའི་ན་ཟླ་ཚོ་ལས་རིང་བ་ཡོད། དེ་ཡང་ཨ་མེ་རི་ཁའི་་་་་་་་
མཁས་པ་པ་ཧྥིན་པོ་ཀེར་གྱིས་ཞིབ་འཇུག་བྱས་པར་གཞིགས་ན།
འགུལ་སྐྱོད་རིག་པ་དང་ཤི་ཚད་བར་གྱི་འབྲེལ་བའི་ཁྲོད་ནས་ཤེས་་་་
པ་སྟེ། དུས་རྒྱུན་དུ་འོས་འཚམ་གྱི་འགུལ་སྐྱོད་བྱེད་པའི་མིའི་ཤི་་་་་་་་
ཚད་ནི་ལུས་རྩལ་ལ་མི་ཞུགས་མཁན་ལས་སྐྱེས་པ་བརྒྱ་ཆ་30ཡི་་་་་་་་་
དམའ་བ་ཡོད་པ་དང་བུད་མེད་བརྒྱ་ཆ་50ཡིས་དམའ་བ་ཡོད།
དེའི་ཐོག་ནས་རྒྱུན་དུ་གཟུགས་པོར་འགུལ་སྐྱོད་འོས་འཚམ་བྱ་རྒྱུ་་་་་
ནི་གལ་འགངས་ཆེན་པོ་ཡིན་པ་ཤེས་ཐུབ་བོ།

དེས་ན་ཇི་ལྟར་བྱས་ནས་རང་ཉིད་ལ་འཚམ་པའི་ལུས་རྩལ་གྱི་་

རྣམ་པ་ཞིག་འདེམས་དགོས་སམ་ཞེ་ན། ཆེད་ལས་མཁས་པས་མི་་་་་
རྣམས་ལ་ཐབས་འགའ་བཏོན་ཡོད་པ་སྟེ། དཔེར་ན་འཆམ་འཆམ་་
དུ་འགྲོ་བ་ནི་རྒྱུན་ལྡན་འཚོ་བའི་ཁྲོད་ཀྱི་ཆེས་སྟབས་བདེ་བའི་་་་་་་་་་་
འགུལ་སྐྱོད་བྱེད་ཐབས་ཤིག་ཡིན། དེར་ཕོ་མོ་རྒན་གཞོན་དང་།
ཁོར་ཡུག་གི་ཆ་རྐྱེན་སོགས་ཀྱི་ཚོད་འཛིན་ཐེབས་ཀྱི་མེད།

མི་རྣམས་ཀྱིས་ཁ་རྒྱུན་དུ“ཟ་མ་ཟས་རྗེས་གོམ་པ་བརྒྱ་སྤོས་ན་་་
ལོ་གོ་དགུ་གསོན་ཐུབ་པར་ཐེ་ཚོམ་མེད”ཅེས་པ་ལྟར། གོམ་པ་དལ་
བྲེལ་སྙོམས་པོས་འཆམ་འཆམ་བྱེད་པ་དེའི་ལུས་ཕུང་སྦྱོང་བརྡར་་་་་་
ཁྲོད་ཀྱི་ནུས་པ་གལ་ཆེན་གསལ་བཤད་བྱེད་ཐུབ། དེར་བརྟེན་མི་་་་་
ཚང་མས་འཆམ་འཆམ་དུ་འགྲོ་བ་ནི་བདེ་ཐང་གི་མན་ངག་ཅིག་ཏུ་་་
བརྩི་བཞིན་ཡོད། དཔེར་ན་གསར་བརྗེ་པ་རྒན་རབས་བགྲེས་སོང་་
ཞུས་ཐེ་ལི་མཆོག་དགུང་ལོ་དགུ་བཅུར་སླེབས་ཀྱང་སྔར་བཞིན་ཉིན་
རེར་གོམ་པ་ལྔ་བརྒྱ་བསྐྱོད་རྒྱུ་རྒྱུན་འཁྱོངས་བྱེད་པ་དང། གསར་་་་་
བརྗེ་པ་རྒན་རབས་བློ་མཐུན་ཀྲུའུ་ཏིས་མི་ཚེའི་མཇུག་མཐར་ཡང་་་་་
ཉིན་རེར་འཆམ་འཆམ་དུ་སྤྱི་ལེ་གསུམ་རེ་བསྐྱོད་རྒྱུ་རྒྱུན་འཁྱོངས་་་་་
གནང་མཐར། “རྒས་ཀྱང་བདེ་ཐང”ཡོང་རྒྱུར་ནུས་པ་ཆེན་པོ་་་་་་་་
ཐོན་ཡོད།

ཨ་ཅང་ཅང་། འཆམ་འཆམ་དུ་འགྲོ་བའི་གནད་འགག་ནི་་་་་་་་
རྣམ་པ་ཙམ་མིན་པར་རྒྱུན་འཁྱོངས་ལྷོད་མེད་བྱེད་ཐུབ་མིན་ལ་་་་་་་་་
རག་ལས་ཡོད་ལ། དུས་ཡུན་རིང་པོར་རྒྱུན་འཁྱོངས་བྱས་ན་ད་་་་་་་་་
གཟོད་ཕན་ནུས་ཐོན་ཐུབ་པ་ཡིན་ནོ།

（ལྷག་རྒྱལ་གྱིས་རྩོམ་སྒྱུར་བྱས）

ཁ་ཞེང་ཆེ་བའི་གནམ་ས་གཉིས་ཀྱི་བར་ན།
སྒལ་པ་ནམ་མཁར་གཏད་ཅིང་ཐོད་པ་ས་གཞིར་གཏུགས་ཏེ།
ས་བོན་གྱི་མྱུ་གུ་རྔུལ་ཆུས་བརླན་མཁན་ནི།
ངའི་ཨ་ཕ་ཨ་མ་དང་མཚུངས་པའི་སོ་ནམ་ཞིང་པ་རེད།

གངས་ཆར་དང་རླུང་བུ། ད་དུང་ཚ་གདུང་དང་གྲང་ངར།
བཞིན་གྱི་འཛུམ་མདངས་ལྷན་དུ་རེ་བའི་ས་བོན་དུ་བྱས་ཏེ།
ས་ནག་གི་བྲང་སྟེང་དུ།
ཐོད་པའི་གཉེར་མ་འདྲ་བའི་རི་མོ་འཁྱུག་འཁྱུག་ལ་ཕབ་དུས།
ས་གཞི་འདི་ཕ་མ་རེད་ལ།
ས་གཞི་འདི་བུ་ཚའང་རེད།

དབྱར་དགུན་སྟོན་དཔྱིད་ཀྱི་གཏམ་རྒྱུད་ཡོད་ཚད།
ས་བོན། མྱུ་གུ། སྙེ་མའི་རླབས་ཕྲེང་གི་ངོ་བོར་ཐིམས་དུས།
དཀའ་སྡུག་དང་ལོ་ཟླས་ཕབ་པའི་དཔྲལ་སྟེང་གི་གཉེར་མ།
ས་རུ་སྨིན་པའི་འབྲུ་རྡོག་བཞིན་དུ་མཛེས།

སྦར་མོའི་ནང་གི་ཤ་མཁྲེགས་དང་སེར་ཀ།
སྙིང་ལ་སྒོམ་པའི་དད་པ་བཞིན་དུ་མཁྲེགས་ཤིང་།
དཔྲལ་བའི་རྔུལ་ཆུ་དང་ཐལ་རྡུལ།
ས་ནག་གིས་བརྗོད་པའི་སྙིང་གཏམ་མཚར་པོ་དེ་ཡིན་ནམ།

གྲང་ངར་གྱིས་རྒོལ་མི་ཐུབ་ལ་ཚ་གདུང་གིས་གཞོམ་མི་ནུས་ཤིང་།
ས་ནག་འདོམ་ལ་འཇལ་གྱིན་རེ་བའི་ཕྱོགས་སུ་སྙེག་དུས།
གཉེར་རླབས་དང་འབྲུ་རྡོག་ཁྲོད་ཀྱི་འཛུམ་མདངས་མཚར་པོ།
ས་ཆེན་ལ་ཕུལ་བའི་སྙན་ངག་གི་མཆོད་པ་རེད།

ནམ་དུས་ཀྱི་བར་གསེང་བརྒྱུད།
ས་གཞིའི་སྒལ་གཞུང་དུ་རྨི་ལམ་འདེབས་མཁན་ནི།
ངའི་ཕུ་ནུ་མིང་སྲིང་འདྲ་བའི་སོ་ནམ་པ་ཚོ་རེད།
ཞོགས་པ་བྱ་སྐད་དང་འགྲོགས་ཏེ་མལ་ལས་ལངས་ཤིང་།
དགོང་མོ་མུན་པ་ལྷན་དུ་རང་ཁྱིམ་ལ་ལོག་རྗེས།
རྨི་ལམ་དང་འཛུམ་མདངས་ཁྲོད་དུ་གཉིད་ལ་རོལ་མཁན།
རུས་པ་གསེར་དང་མཚུངས་པའི་སོ་ནམ་ཞིང་པ་རེད།

ཆར་ཆུ་དུས་སུ་བབས་ཚེ།
མངར་བསིལ་བསིལ་གྱི་ཆང་ཞིག་འཐུང་ཆོག
བདེ་སང་སང་གི་གླུ་ཆུང་ཞིག་ལེན་ཆོག
ཆར་ཆུ་དུས་སུ་བབས་ཚེ།
ལོ་རྗེས་མའི་བསམ་བཀོད་སྣ་ཚོགས་ཀྱང་རང་དགར་འཐེན་ཆོག

ཆར་ཆུ་དུས་སུ་བབས་ཚེ།
ས་བོན་ལ་མྱུ་གུ་རྒྱས་ངེས་ཤིང་།
ལོ་ལེགས་ཀྱི་འབྲས་བུ་སྨིན་ངེས།
རྨི་ལམ་དང་རེ་བའི་ས་བོན།
ས་ནག་ཁྲོད་དུ་ཡལ་མི་སྲིད།

༄༅།།༄༅།།སོསོསོསོ་་ནམནམ་་ཞིརིངཞིརིང་་པཔ།།

༄༅།།༄༅།།བདདེབདདེ་་ཐངཐང་་གིརིགིརི་་རྒྱུནརྒྱུན་་ཤདེསོཤདེསོ་་ཤཤ་་ཚཚ་་མམ།།

བླུན་པོ་རྣམས་སྡུག་བསྔལ་གྱི་གནས་སུ་ལྷུང་་
བ་ནི། སྤྱིར་ན་མནོ་བསམ་མི་འདང་བའི་སྟབས་་
ཀྱིས་རེད། ཁོ་ཚོས་བྱ་དངོས་ལ་ངོས་འཛིན་་་་་་་་་་་
ཕྱོགས་རེ་ཙམ་ལས་མི་ཐུབ། ཐོབ་ཤོར་གྱི་གལ་་་་་་
ཆེའི་རང་བཞིན་མི་རྟོགས་པའི་དབང་གིས་དེའི་་་
ཕྱིར་བསམ་གཞིག་ཧུར་ཐག་བྱེད་པར་མི་འདོད།
མི་ལ་ལས་བསམ་གཞིག་བྱས་ནའང་བདེན་རྫུན་་་
གོ་ཟློག་སྟེ་དོན་ཆེན་སྣང་མེད་དུ་བཏང་ནས་དོན་

ཆུང་དོན་ཆེན་ལ་བརྩིའོ། ལ་ལ་ནི་རྣམ་དཔྱོད་་་་་་
བརླག་དོགས་ཡེ་མེད་དེ། གང་ལཌ་ཤེ་ན། ཁོ་་་་་་
ཚོར་རྣམ་དཔྱོད་རྩ་བ་ནས་མི་ལྡན་པས་སོ། ང་་་་་
ཚོས་གནད་དོན་འགའ་ཤས་ལ་ཞིབ་ལྟ་དང་ནང་་
སེམས་སུ་རི་མོར་བརྐོས་དགོས། མཁས་པས་བྱ་་་
བ་སྤྱི་ལ་མནོ་བསམ་བཏང་ནའང་གཙོ་ཕལ་གྱི་་་་་་
དབྱེ་བ་ཡོད། དེ་བས་ཁོ་ཚོས་ཆེས་དཀའ་ཚེགས་་
ཀྱི་ཟབ་དོན་ལ་སྣང་འཇོག་བྱས་ཏེ་ནམ་ཡིན་ཡང་

རང་ཉིད་ཀྱི་བསམ་བློ་གཏོང་རྒྱུ་མ་འདང་དོགས་་
བྱེད་དོ། དེ་ལྟར་བྱས་རྐྱེན་མཁས་པས་བསམ་བློ་་
གཏོང་བའི་དོན་དེ་མཁས་པ་རང་ཉིད་ཀྱིས་ཤེས་་
རྟོགས་ཐུབ་པ་དེ་ཡིན་པ་གདོན་མི་ཟ།《འཇིག་་
རྟེན་ལུགས་ཀྱི་བསྟན་བཅོས》ལས་དྲངས།

མིམིམིམི་་ཚེཚེའིམིཚེཚེའིམི་་འིབེབེལའིབེབེལ་་གཏམིགཏམི་།་།

བརྗོད་པ་བཟོ་བ།
བོད་ཡིག་སློབ་ཚན་སྐབས་རྒན་ལགས་ཀྱིས་ཚེ་རིང་ལ་འབུལ་་

རྟེན་ཞེས་པར་བརྗོད་པ་བཟོས་ཤིག་གསུངས། ཚེ་རིང་གིས་ངའི་་་་
པཱ་ལགས་ཀོ་ཁུག་ཆེན་མོ་དེ་འཁྱེར་ནས་ཕྱི་ལ་དོན་དག་སྒྲུབ་པར་་་་
ཕྱིན་སོང་ཞེས་བྲིས། རྒན་ལགས་ཀྱིས་ཚེ་རིང་ལ་འབུལ་རྟེན་ཞེས་་་
པའི་ཡིག་འབྲུ་གཉིས་པོ་གང་དུ་ཡོད་བྱས་པས། ཚེ་རིང་གིས་་་་་་་་་་
འབུལ་རྟེན་དེ་ཀོ་ཁུག་ཆེན་པོ་དེའི་ནང་ཡོད་ཟེར།

རྐང་ཤུབས།
དོན་གྲུབ་ནི་བསྟན་བཤིག་ཚ་བའི་མི་ཞིག་རེད། དེ་རིང་་་་་་་་་

ཞོགས་པ་ཁོས་རྐང་ཤུབས་གྱོན་རྒྱུ་བརྗེད་ནས་ཕྱི་ལ་ཐོན། ཁྲོམ་་་་་་
སྲང་བརྒྱུད་ནས་འགྲོ་དུས། ཁྱི་རྒན་ཞིག་གིས་ཁོའི་རྐང་པར་རྨུག་་་
ནས་ཁྲག་ཐིགས་འགའ་འཛར་ཡོང་། འོན་ཀྱང་དོན་གྲུབ་ཀྱིས་་་་་་་
སྣང་བ་སྤུ་ཙམ་མེད་པར། སྟབས་ཡག་པ་ཞིག་ལ་དེ་རིང་ཞོགས་པ་
ངས་རྐང་ཤུབས་གྱོན་མི་འདུག་ཅེས་བཤད།

༄༅།།༄༅།།མཚརམཚར་་གཏམགཏམ་་མཐོངམཐོང་་བབ་་འཛུམའཛུམ་་ཤོརཤོར།།

༄༅།།༄༅།།གིནདགིནད་་དསོནདསོན་་འཕྲདའཕྲད་་སྐབསོསྐབསོ་་ཞིརིབཞིརིབ་་པརིཔརི་་བརྟགིབརྟགི་་དགིསོསོདགིསོསོ།། དསོནདསོན་་ཆེདེནཆེདེན་་འཕྲདའཕྲད་་སྐབསོསྐབསོ་་དདེདདེ་་བསོབསོ་་ཞིརིབཞིརིབ་་པརིཔརི་་བརྟགིབརྟགི་་དགིསོསོདགིསོསོ།།

བུ་ཚེ་རིང་རྒན་པ།


